
Makabagong Proyekto ng Pagsusubok Naglalayon na Magpalago ng Kagubatang Mas Matatag laban sa 
Pagbabago ng Klima 
Isang makabagong proyekto ng pagsusubok ang muling magtatanim ng mga bahagi ng mga lupang dating 
dumaan sa pagtotroso na ngayon ay pag-aari na ng Seattle City Light upang magpalago ng isang bagong gubat na 
maaaring maging matatag laban sa pagbabago ng klima. Ang Mountains to Sound Greenway Trust at ang mga 
partner nito — City Light, Seattle Public Utilities (Pampublikong Utilidad ng Seattle) at ang Northwest Natural 
Resource Group — ay na nakatanggap ng $140,000 na grant upang muling buhayin ang mga bahagi ng gubat sa 
lugar ng Stossel Creek sa Tolt watershed sa hilagang-silangan ng Carnation. Ang pera ng grant ay ibinigay ng 
Wildlife Conservation Society sa pamamagitan ng Climate Adaptation Fund (Pondo para sa Pakikibagay sa Klima) 
nito, isang programang sinuportahan at binuo mula sa isang grant galing sa Doris Duke Charitable Foundation. 
“Nagpapakita ang Stossel Creek ng mga natatanging oportunidad para subukan ang mga makabago at bagong 
paraan ng panunumbalik ng natural na tirahan na idinesenyo upang palakasin ang pagiging matatag ng mga 
gubat sa Western Washington laban sa pagbabago ng klima” sabi ni Jon Hoekstra, Ehekutibong Direktor ng 
Greenway Trust. Naani ng isang pribadong kumpanya sa lupa ang mga puno sa 154 akre na lugar noong 2012. 
Magmula noon, nakaranas ng bagong paglago ng halaman ang lugar, ngunit kakaunti lamang ang mga puno. 
Sinakop ng ilang mga mapanalakay na espesye ang ilang lugar. Binili ng City Light ang lupa noong 2015 bilang 
bahagi ng Endangered Species Act Early Action Plan (Maagang Plano ng Pagkilos sa Batas sa Espesye na 
Nanganganib Maubos) nito upang maingatan at mapabuti ang tirahan ng ulong-asero (steelhead). 
 
Muling bubuhayin ng mga tauhan at mga boluntaryo ang kagubatan sa pamamagitan ng katutubong conifer, ang 
tanging uri na galing sa Washington, kasama rin sa proyektong ito ang mga punong kinuha mula sa timog-
kanlurang Oregon na mas nakikibagay sa mas mainit na temperatura at mas tuyong tag-araw. “Tinatayang ang 
klima sa lugar ng Stossel Creek ay magiging kaparehas ng sa timog-kanlurang Oregon sa pagtatapos ng ika-21 
siglo,” paliwanag ni Crystal Raymond, isang espesyalista sa pakikibagay sa klima na tumulong para makakuha ng 
grant habang siya ay nagtatrabaho para sa City Light. “Kung gayon, inaasahan na ang mga punong sanay sa 
timog-kanlurang Oregon ay mas nababagay sa lugar ng Stossel Creek habang umiinit ang klima. Sa pamamagitan 
ng pagpaparami ng pagkakasari-sari ng henetika at uri ng puno, ang pagkatatag ng lugar laban sa pagbabago ng 
klima ay tataas sa paglipas ng panahon." Sisimulan ngayong tagsibol ang trabaho para kontrolin ang mga 
mapanakop na uri ng halaman at ang paghahanda sa lugar sa Stossel Creek at magsisimula ang pagtatanim ng 
mga bagong puno sa taglagas.  
 
Pagkatapos magtanim, magkakaroon ng ilang oportunidad ang pangkat upang subaybayan ang tagumpay at 
magbahagi ng mga aral na natutunan mula sa proyekto. Ipapaalam ng proyekto ng pagsusubok na ito ang mga 
gawain sa pagpapanumbalik na nakikibagay sa klima sa hinaharap para sa mga lupang pagmamay-ari ng City 
Light, Seattle Public Utilities at iba pang may-ari sa rehiyon. Ang pangmatagalang layunin ng pagsisikap para 
buhayin muli ang kagubatan ay ang makapagtayo ng sari-saring gubat na babagay sa klima ng gitna hanggang 
dulo ng ika-21 siglo. 
 
Sagutan ang Aming Survey! 
Tulungan kaming mapabuti ang iyong karanasan sa Light Reading sa pamamagitan ng pagsagot ng aming 
maiksing survey. Makakatulong ang iyong mga sagot sa paghubog ng mga kwento at mga payo na idadagdag 
namin sa mga newsletter sa hinaharap. Magkakaroon ka rin ng pagkakataon na manalo ng isang pakete ng 
pasasalamat mula sa City Light! Pumunta sa surveymonkey.com/r/LightReading para magsimula. 
 
Maging Una sa Nakakaalam  



Magkaroon ng Alert Seattle 
Mula sa mga matinding kalagayan ng panahon hanggang sa mga malaking gambala sa trapiko, at iba pang mga 
kagipitan, mahalagang manatiling mayroong kaalaman. Kung ikaw ay nakatira o nagtatrabaho sa Seattle, 
tumanggap ng libreng balita sa mga nagbabadya o kasulukuyang kagipitan. Mag-sign up sa Alert.Seattle.gov. 
 
Mag-ingat sa Mga Scam 
Hindi kailanman tatawag ang City Light para humingi kaagad ng bayad sa pamamagitan ng telepono. Kung may 
isang taong makikipag-ugnayan sa iyo na nagbabantang isha-shut off ang iyong serbisyo kung hindi ka 
magbabayad kaagad, tapusin agad ang pag-uusap. Tumawag sa amin sa (206) 684-3000 o bumisita sa 
seattle.gov/light/endscams upang iulat ang pagtatangkang pag-scam. 
 
 
 
 
Green Up! (Maging Makakalikasan!) 
Sumali sa Programang Green Up (Maging Makakalikasan) ng City Light upang makagawa ng pagbabago sa 
pamamagitan ng pag-ambag sa mas makakalikasan at mas matatag na kinabukasan ng enerhiya. Magdagdag 
lang ng $3, $6, o $12 sa iyong bill bawat buwan. Matuto pa sa pamamagitan ng pagbisita sa seattle.gov/green o 
tumawag sa (206) 684-3800. 
 
Pangkaligtasang Tip mula sa isang Eksperto 
“Kapag sumagi ang isang metallic na mylar balloon sa isang linya ng kuryente o de-kuryenteng kagamitan, 
magdudulot ito ng biglaang paglabas ng kuryente na hahantong sa pagkawala ng kuryente at maaari pa itong 
magsimula ng sunog. Kung may ipinagdiriwang kang okasyon na may metallic na mylar balloon, huwag 
kalimutang siguraduhin ang ligtas na pagkakatali rito at wastong pagliligpit pagkatapos.” 
-James Alexander, 
Overhead Crew Chief 
 
Nagtatrabaho sa Inyong Komunidad 
May mga tauhan ang Seattle City Light sa mga komunidad na ito na nagsisikap na magbigay ng maaasahang 
serbisyo: 
 
• Arroyo/South Arbor Heights: Pagkakabit ng mga tubo sa ilalim ng lupa, mga vault at mga ilaw sa kalye upang 
mapalitan ang nalulumang imprastraktura; 
 
• Pioneer Square: Ginagawang mas maaasahan ang pagdaloy ng kuryente at sinusuportahan ang pagsasaayos ng 
kalye sa pamamagitan ng pagpalit sa mga luma at sirang tubo sa ilalim ng lupa; 
 
• South Lake Union: Nag-i-install ng mga vault at tubo sa ilalim ng lupa para maiugnay ang mga customer sa 
underground na imprastraktura ng Denny Substation. 
 
Hindi kumpleto ang listahang ito. Para sa mga detalye pumunta sa seattle.gov/light/atwork upang magkaroon 
ng access sa aming mapa at matuto tungkol sa mga indibidwal na proyekto. 
 
Pag-isipan ang Water Heater na Matipid sa Enerhiya  
Ang mga water heater ang ikalawa sa gumagamit ng pinakamalaking halaga ng enerhiya sa mga tahanan.  
 
  



Ang  heat pump water heater ang pinakamahusay na electric water heater, at ito ay: 
• gumagamit ng 60% mas kaunting enerhiya; 
• karaniwang nakakapagtipid ng $3,000 sa kahabaan ng buhay ng isang water heater; 
• nakakabawi sa bayad sa loob ng tatlong taon; ang paunang puhunan ay napupunan ng mga natitipid sa 

enerhiya; 
• nagbibigay sa iyo ng kontrol; binibigyan ka ng pahintulot ng digital na kontrol nito na i-set ito sa mga 

mode na pambakasyon o mataas na demand; 
• umiinit tulad ng karaniwang water heater, ibig sabihin ay natutugunan nito ang mga pangangailangan sa 

mainit na tubig sa iyong tahanan; 
• at, may $500 diskwento ang Seattle City Light. 

 
Hindi dahil parehas ang kanilang itsura ay parehas din sila gumana. 
Ito ay dahil ang mga heat pump water heater ay mas mahusay gumagana kumpara sa karaniwang katumbas nito 
na de-kuryente. Nangangahulugan ito na makakatipid ka ng hanggang sa 60% ng iyong buwanang gastos sa 
pagpapainit ng tubig na de-kuryente sa mga darating na taon. 
 
Karaniwang De-kuryente na Water Heater  
✓ Nagpapainit ng tubig 
✓ Binuo para tumagal 
✓ Mataas na kalidad 
   Gumagamit ng 60% na mas mababang dami ng 
enerhiya 
 

Heat Pump Water Heater  
✓ Nagpapainit ng tubig 
✓ Binuo para tumagal 
✓ Mataas na kalidad 
✓ Gumagamit ng 60% na mas mababang dami ng 
enerhiya

 
Tumanggap ng $500 diskwento, matuto pa sa: seattle.gov/light/waterheater 

